
1. Cefndir 
 
1.1 Mae Tŷ Penrhos yn gartref gofal pwrpasol mawr yng Nghaerffili. Mae'r cartref wedi'i 

gofrestru i ddarparu gofal nyrsio dementia a gofal preswyl dementia i 83 o bobl, ac 
mae yno hefyd ddarpariaeth ar wahân ar gyfer 15 o oedolion iau ag anabledd 
corfforol.  
 

1.2 Mr Geraint Morgan oedd y Rheolwr Cofrestredig am ran o'r broses fonitro nes iddo 
ymddeol ym mis Mai 2022. Mrs Karen Davies sy'n olynu Mr Morgan a Ms Karen 
Johns yw'r Dirprwy Reolwr newydd.  

 
1.3 Cynhaliwyd yr ymweliad monitro llawn diwethaf yn 2018. Yn ystod yr ymweliad, 

pennwyd camau unioni a datblygiadol. O ganlyniad i bandemig COVID-19, ni 
chynhaliwyd ymweliadau blynyddol rheolaidd.  

 
1.4 Bydd Swyddog Monitro yn defnyddio amrywiaeth o systemau monitro i gasglu a 

dehongli data fel rhan o ymweliadau monitro, gan gynnwys arsylwi ar ymarfer yn y 
cartref, archwilio dogfennaeth a sgwrsio â staff, defnyddwyr gwasanaethau a 
pherthnasau lle y bo'n bosibl.   

 



1.5 Yn dibynnu ar ganfyddiadau'r adroddiad, pennir camau unioni a datblygiadol i'r 
darparwr eu cwblhau. Camau unioni yw rhai y mae'n rhaid eu cwblhau (yn unol â'r 
ddeddfwriaeth); argymhellion arfer da yw camau datblygiadol. 

CANFYDDIADAU 
 
Unigolyn Cyfrifol 
 
Yr Unigolyn Cyfrifol ar adeg yr ymweliad monitro cychwynnol oedd  
Ms Jackie Willer; fodd bynnag, yn ystod yr ymweliad monitro olaf,  
penodwyd Mr Marc Pullen yn Unigolyn Cyfrifol newydd.  
 
Disgwylir i adroddiadau chwarterol gael eu llunio yn adrodd ar  

berfformiad ac ansawdd y gwasanaeth. Mae hyn yn cynnwys arolygu gwisg y staff, y 
defnydd priodol o Gyfarpar Diogelu Personol, mesurau Rheoli Heintiau, y 
rhyngweithio â'r preswylwyr, i ba raddau y dilynir Polisïau a Gweithdrefnau'r Cartref, 
Archwiliadau, trafod â'r preswylwyr a'u teuluoedd i gasglu eu barn am y gwasanaeth 
a ddarperir, ac ati.   

 
Rhannwyd Datganiad o Ddiben y Cartref â'r Swyddog Monitro a chafodd ei adolygu 
ym mis Ebrill 2022. Disgwylir i'r ddogfen hon gael ei hadolygu bob blwyddyn a'i 
diweddaru'n barhaus pan fo angen gwneud newidiadau.  
 
Pe na bai'r Unigolyn Cyfrifol a Rheolwr Cofrestredig y Cartref ar gael, y 
 cynllun wrth gefn oedd y byddai'r Dirprwy Rheolwr a'r Arweinydd Clinigol yn 
goruchwylio'r gwasanaeth yn eu lle.  
 
 

Rheolwr Cofrestredig 
 
Yn ystod y broses fonitro, gofynnwyd nifer o gwestiynau yn ymwneud â'r gwasanaeth 
i Mr Morgan.  Cadarnhawyd nad yw Rheolwr Cofrestredig y Cartref yn gyfrifol am 
reoli mwy nag un gwasanaeth. Mae'r Rheolwr Cofrestredig sydd newydd ei phenodi 
wedi'i gofrestru â Gofal Cymdeithasol Cymru ac yn meddu ar Ddiploma Lefel 5 mewn 
Arweinyddiaeth ar gyfer Gwasanaethau Iechyd a Gofal Cymdeithasol  (Rheoli 
Gwasanaethau Preswyl i Oedolion) yng Nghymru a Gogledd Iwerddon.  
 
Mae system teledu cylch cyfyng (CCTV) wedi'i osod o amgylch yr adeilad ac yn y 
maes parcio.  
 
Ar adeg yr ymweliadau, nid oedd unrhyw faterion yn ymwneud â gwaith cynnal a 
chadw cyffredinol yr eiddo, e.e. yr olchfa, lifftiau.  
 
Gall yr unigolion sy'n byw yn y cartref addasu tymheredd eu hystafell eu hunain gan 
fod system reoli unigol ar gyfer pob un.  
 
Os bydd digwyddiadau o bwys, naill ai yn ymwneud â'r cartref ei hun neu'r unigolion 
sy'n byw yno, mae'n ofynnol i'r Rheolwr Cofrestredig (yn unol â Deddf Rheoleiddio ac 
Arolygu Gofal Cymdeithasol (Cymru)) anfon dogfennau Rheoliad 60 i Arolygiaeth 

Gofal Cymru, gan anfon copi hefyd at Dîm Comisiynu'r Awdurdod Lleol. Ar adeg yr 
ymweliad, nid oedd unrhyw hysbysiadau yn weddill.  
 
Gofynnwyd i'r Rheolwr Cofrestredig am y cais am DoLS (Trefniadau Diogelu wrth 
Amddifadu o Ryddid) a dywedodd mai dim ond ar gyfer un uned yr oedd cais yn yr 
arfaeth.  
 
Dywedodd Mr Morgan ei fod yn teimlo ei fod yn cael ei gefnogi gan ei Unigolyn 
Cyfrifol a'i dîm o staff er mwyn darparu amgylchedd diogel a gofalgar i bob un o 
breswylwyr Tŷ Penrhos.  

3.1  
Dogfennaeth 
 
Edrychwyd ar ffeiliau dau breswylydd yn ystod yr ymweliadau cychwynnol. Roedd un o'r 
ffeiliau'n cynnwys asesiad cyn derbyn, ond nid oedd yr ail ffeil yn cynnwys asesiad o'r 
fath.  
 
Roedd y ddwy ffeil yn cynnwys cynlluniau sy'n canolbwyntio ar yr unigolyn; fodd bynnag, 
nid oedd unrhyw dystiolaeth i awgrymu bod yr unigolyn na'i gynrychiolydd/aelodau o'i 
deulu wedi bod yn rhan o'r gwaith o ddatblygu'r cynlluniau. 

 
Edrychwyd ar asesiadau risg. Canfu'r Swyddog Monitro asesiad risg yn ymwneud â 
rheiliau gwely, cwympiadau, y defnydd o gloch galw, ac ati.  

 
Gwelwyd bod adolygiadau'n cael eu cynnal yn fisol ac ystyrir bod hyn yn arfer dda. 
Nodwyd bod y cynlluniau personol yn cael eu diweddaru pan gaiff newidiadau eu nodi.   

 
Gwelwyd bod llyfrynnau ‘Gwneud Gwahaniaeth’ yn cofnodi sut mae'r unigolion yn teimlo, 
eu hwyliau, pa weithgareddau a gynhelir, a oes angen anogaeth ar yr unigolyn i 
ryngweithio ag eraill er mwyn cynnal ei sgiliau cymdeithasu.  Fodd bynnag, mae'r 
Rheolwyr wedi cynnal llawer o drafodaethau â'r staff yn ddiweddar, ac maent wedi 
cwblhau hyfforddiant ac wedi darparu cymorth i'r staff er mwyn sicrhau eu bod yn 
dogfennu ac yn cofnodi gwybodaeth bwysig ar yr adegau pan fyddant yn gofalu am y 
preswylwyr.  Mae hyn yn parhau i ddigwydd a bydd yn cael ei fonitro'n barhaus.  

 
Roedd yn gadarnhaol gweld bod y ddwy ffeil yn cynnwys dogfennaeth Gwên am Byth, 
sy'n ymwneud â gwella iechyd y geg mewn lleoliadau gofal, cynlluniau personol ar gyfer 
gofal ymatal, ysgarthiad (Siart Ysgarthion Bristol), cyflwr y croen (bwndel croen), mapio'r 
corff, asesiadau briwiau pwyso, hyfywedd meinwe, ceisiadau am Drefniadau Diogelu 
wrth Amddifadu o Ryddid, ac ati. Gwelwyd bod cyswllt priodol â gweithwyr proffesiynol 
hefyd, h.y. optegwyr, meddygon teulu.  

 
Ni welwyd Cynllun Personol Gadael mewn Argyfwng yn ffeil y naill breswylydd na'r llall. 
Fodd bynnag, wrth drafod hyn ag arweinwyr yr unedau, dywedodd y ddau wrthym fod 
Cynlluniau Personol Gadael mewn Argyfwng yn cael eu cadw mewn ffeil 'gydio' yn 
swyddfa'r uned.  

 
Mae gan y cartref fersiynau wedi'u diweddaru o'r Datganiad o Ddiben (dyddiedig Ebrill 
2022) a'r Canllaw i Ddefnyddwyr y Gwasanaeth (dyddiedig Ionawr 2022), sy'n esbonio 

i'r preswylwyr y gwasanaeth y mae'r cartref yn ei gynnig a'r hyn y gallant ei ddisgwyl 
gan y darparwr.  

 
Staffio a Hyfforddiant 
 
Mae'r cartref yn cynnwys pum cymuned: Mountain View, Daffodil Rise, Caerphilly, 
Ogmore ac APD.  Preswylwyr iau ag anableddau corfforol sy'n byw yn uned APD; caiff 
ei rheoli gan ddwy nyrs ac un arweinydd clinigol yn ystod y dydd, ac mae tair nyrs rhan 
amser ar ddyletswydd yn ystod y nos. Ceir pedair nyrs yn ogystal â chynorthwywyr gofal 
nyrsio hyfforddedig yng ngweddill y cartref.  Mae 24 o aelodau o staff gofal ar 
ddyletswydd yn ystod y dydd a 14 yn ystod y nos.  
 
Ar adeg yr ymweliad cychwynnol roedd gan y cartref dri Chydlynydd Gweithgareddau; 
newidiodd hyn ond mae'r cartref wedi gweithio'n dda i recriwtio staff newydd i 
oruchwylio'r gweithgareddau.  
 
Defnyddir staff asiantaeth pan fo angen. Defnyddir yr un asiantaeth yn rheolaidd   
a chynhelir gwiriadau priodol, h.y. PINs, cofrestriad â Gofal Cymdeithasol Cymru,  
gwiriadau'r Gwasanaeth Datgelu a Gwahardd, ac ati. 
 
Edrychwyd ar ffeil dau aelod o'r staff yn ystod yr ymweliad.  Nid oeddent yn cynnwys 
y disgrifiad swydd a dywedwyd wrth y Swyddog Monitro ei fod wedi cael ei roi i'r ddau 
ymgeisydd. Roedd y ddwy ffeil yn cynnwys ffurflenni cais manwl (nid oedd bylchau 
diesboniad mewn cyflogaeth wedi'u nodi ar gyfer y naill ymgeisydd na'r llall) a 
gwelwyd dau eirda ar gyfer pob unigolyn. Mae'r cartref yn defnyddio system sgorio 
wrth gynnal cyfweliadau. Dim ond un o'r ffeiliau a welwyd oedd yn cynnwys contract 
cyflogaeth. Roedd ffeil y ddau unigolyn yn cynnwys manylion gwiriadau cyfredol gan 
y DBS yn ogystal â chopïau o dystysgrifau geni'r unigolion a lluniau ohonynt.  

 
Caiff tystysgrifau hyfforddiant eu cadw ar-lein a gwelodd y Swyddog Monitro 
dystysgrifau hyfforddiant yn ymwneud â Diogelu, GDPR, Symud a Chodi a Chario, 
Rheoli Heintiau, Diogelwch Tân, Dementia, Ymwybyddiaeth o Feddyginiaeth, y 
Ddeddf Galluedd Meddyliol, ac ati.  
 
Wrth edrych ar dystiolaeth bod y staff wedi cofrestru â Gofal Cymdeithasol Cymru, 
nodwyd nad oedd un ohonynt wedi cofrestru eto, a bod y llall wedi’i gofrestru â'r 
Cyngor Nyrsio a Bydwreigiaeth. Argymhellir y dylid cadw'r dystysgrif neu, fel arall, y 
rhif cofrestru, y dyddiad cofrestru a dyddiad dod i ben y cofrestriad, yn y ffeil. Roedd y 
dyddiad cau ar gyfer cofrestru wedi'i ohirio tan fis Hydref 2022.  

 
Mae strwythur rheoli cryf ar waith, gyda Rheolwr, Arweinydd Clinigol, ac Arweinydd Uned 
ar gyfer pob uned nyrsio ac uned breswyl. 
 
Cafwyd adborth cadarnhaol gan yr aelodau o'r staff y siaradwyd â nhw yn ystod yr 
ymweliadau. Dangosodd yr aelodau o'r staff wybodaeth dda am yr unigolion y maent 
yn eu cefnogi, gan gyfeirio at y ffordd y maent yn cefnogi rhywun sy'n ofidus, a'r 
ffordd y maent yn cefnogi un unigolyn sy'n cerdded o amgylch yr uned yn barhaus.  
Gallent ddisgrifio hoff fwydydd a chas fwydydd yr unigolion a'r gerddoriaeth yr 
oeddent yn mwynhau gwrando arni. Gwnaethant siarad yn gynnes am y preswylwyr 
ac yn gadarnhaol am y Rheolwr a'r tîm o staff.  

Wrth edrych ar y matrics hyfforddiant, dyddiedig Mehefin 2022, nododd y Swyddog 
Monitro fod y staff wedi cwblhau hyfforddiant gorfodol, a bod rhai unigolion yn aros i 
gwblhau hyfforddiant diweddaru. Nododd hefyd y caiff hyfforddiant anorfodol ei 
gwblhau.  

 
Mae'r darparwr yn defnyddio e-ddysgu, ond dywedwyd wrth y Swyddog Monitro fod 
rhywfaint o ddysgu ymarferol heb ei gwblhau. Mae'n ofynnol i aelodau newydd o'r 
staff ymgymryd â Fframwaith Sefydlu Cymru Gyfan (yn unol â gofynion Gofal 
Cymdeithasol Cymru) ac fel y nodwyd, rhaid iddynt fod wedi'u cofrestru erbyn mis 
Hydref 2022.  
 
Mae'r Rheolwr yn adolygu'r matrics hyfforddiant unwaith y mis er mwyn nodi unrhyw 
hyfforddiant sydd wedi dyddio, y mae angen ei adnewyddu, ac ati. Mae gan 
Arweinydd pob Uned hefyd fynediad at y matrics a gallant fonitro 
datblygiad/anghenion hyfforddi eu timau o staff. Disgwylir i'r staff hefyd fod yn gyfrifol 
am unrhyw hyfforddiant y gall fod ei angen arnynt, yn eu barn nhw, er mwyn cefnogi'r 
unigolion sy'n byw yn y cartref yn y ffordd orau posibl.  

 
Mae'r staff yn dilyn cyrsiau hyfforddi anorfodol fel Diogelwch Personol, Ymwybyddiaeth 
o Asbestos, y Ddeddf Llwgrwobrwyo, Ymwybyddiaeth Amgylcheddol, Ymwybyddiaeth 
o'r Gymraeg, Ymwybyddiaeth o Sepsis, ymhlith eraill.  
 
Asesir ansawdd hyfforddiant drwy arsylwi ar y ffordd y mae'r staff yn cymhwyso 
technegau/sgiliau newydd a ddysgwyd. Caiff technegau ac arferion newydd hefyd eu 
trafod yn ystod y sesiynau goruchwylio.  

 
Mae'r cartref yn ymfalchïo yn ei dîm o staff a hunanddatblygiad unigolion. Mae rhai o'r 
staff wedi hyfforddi i fod yn nyrsys cymwysedig ac wedi dychwelyd i weithio yn y 
cartref.  
 
Mae'r cartref wedi'i dderbyn gan Iechyd Cyhoeddus Cymru ar fenter newydd yn 
ymwneud ag Atal a Rheoli Heintiau. Nod y peilot yw gweithio gyda gwirfoddolwyr yn y 
sector gofal er mwyn meithrin dealltwriaeth bellach o wybodaeth staff am 
weithdrefnau atal a rheoli heintiau a chynnig cyfle i staff gyfrannu at adnodd newydd 
posibl ar gyfer y sector gofal cymdeithasol yng Nghymru.  

 
Cyfleusterau / Arsylwadau 
 
Mae pob ystafell unigol o faint da ac wedi'i haddurno'n unigol, gydag eitemau personol 
wedi'u harddangos, e.e. ornamentau, lluniau, dillad gwely personol, clustogau.  
 
Cerddodd y swyddogion ymweld o amgylch pob rhan o'r cartref sawl gwaith yn ystod 
yr ymweliadau, a gwelsant fod pob ardal yn ymddangos yn lân ac yn daclus, heb 
unrhyw beryglon.  
  
Gwelwyd bod digon o orsafoedd Cyfarpar Diogelu Personol a hylif diheintio dwylo yn 
yr unedau.  

Yn ystod yr ymweliadau, rhoddwyd cyngor mewn perthynas â sicrhau bod y 
preswylwyr yn cadw pellter o ddau fetr wrth eistedd a bod y staff yn gwisgo masgiau 
wyneb yn gywir (gan orchuddio'r geg a'r trwyn). 
 
Roedd yr arsylwadau cyffredinol ar y staff yn gadarnhaol, gyda'r ymwelwyr yn nodi 
rhyngweithio da rhwng y staff â'r unigolion y maent yn eu cefnogi. Roedd yr Arolygiaeth 
Gofal Cymdeithasol wedi codi pryderon yn ymwneud â'r profiad yn ystod amseroedd 
bwyd a maeth. Cynhaliwyd ymweliadau rheolaidd gan y Swyddog Monitro a Phrif Nyrs 
Llywodraethu a Diogelu Cartrefi Gofal BIPAB. Dros amser, gwelwyd bod y practis wedi 
gwella, felly hefyd y broses o gadw cofnodion. Roedd AGC wedi cyhoeddi Hysbysiad 
Gweithredu â Blaenoriaeth i'r cartref, ond oherwydd y gwelliannau a wnaed, mae hwn 
bellach wedi'i ddiddymu a gwelwyd bod y profiad yn ystod amseroedd bwyd wedi gwella 
a bod y staff yn gosod y byrddau ac yn gwneud y profiad yn fwy pleserus a chroesawgar 
i'r preswylwyr.  
 
Mae'r Rheolwr yn cynnal cyfarfod byr bob bore â chynrychiolwyr o bob rhan o'r cartref, 
fel arweinwyr yr unedau, y cydlynydd gweithgareddau, y cogydd, y staff cynnal a 
chadw, ac ati. Arsylwodd y Swyddog Monitro ar y cyfarfod hwn ac roedd yn gadarnhaol 
gweld bod y staff yn rhoi diweddariadau perthnasol am y preswylwyr, staffio ac unrhyw 
faterion y mae angen rhoi sylw iddynt/cymryd camau yn eu cylch.    
 
Gwelwyd bod y staff yn gwisgo'r Cyfarpar Diogelu Personol priodol pan fo angen wrth 
roi gofal personol. Gwelwyd bod gorsafoedd Cyfarpar Diogelu Personol yn yr unedau ar 
gyfer gwisgo a diosg yn ddiogel.  
 
Yn ystod y misoedd diwethaf, sef mis Medi, mis Hydref a mis Tachwedd, nodwyd 
pryderon nad oedd adnodd dibyniaeth y cartref yn diwallu anghenion y preswylwyr. 
Oherwydd y lefelau staffio amhriodol yn yr unedau, nid oeddent yn darparu'r lefel 
ddisgwyliedig o gefnogaeth a chymorth. Cynhaliodd yr ALl a BIPAB ymweliadau 
dirybudd wythnosol a gwnaethant gefnogi Rheolwr y Cartref drwy argymell i'r uwch-
reolwyr yn Hafod y dylai'r cartref sicrhau bod ganddo'r nifer cywir o staff er mwyn 
gwneud yn siŵr bod y preswylwyr yn cael eu cefnogi'n briodol.  
 
Er bod diffyg morâl amlwg ymhlith y staff, sef rhywbeth a adroddwyd yn ôl i'r 
swyddogion ymweld hefyd, roedd Rheolwr y Cartref, y Dirprwy Reolwr, Arweinwyr yr 
Unedau a thîm o staff y cartref yn llwyddo i fynd i'r afael â materion ac i sicrhau 
canlyniadau cadarnhaol i'r preswylwyr, a oedd yn cael effaith gadarnhaol ar forâl y staff.  
 
Rheoli arian preswylwyr 
 
Cyn y pandemig, roedd Tŷ Penrhos yn cael cymorth gan swyddog cyllid a fyddai'n 
llofnodi am dderbyniadau/gwariant, ochr yn ochr â Rheolwr/Dirprwy Reolwr y Cartref. 
Ers y pandemig, staff y dderbynfa sy'n gyfrifol am dderbyn arian, gan ddilyn yr un 
weithdrefn. Fodd bynnag, dywedodd Rheolwr y Cartref y caiff y mwyafrif o daliadau 
bellach eu gwneud drwy BACS (System Glirio Awtomataidd y Banciau).  

3.7  
Cynnal a Chadw'r Cartref 

3.1. 
 
 

Mae gan Tŷ Hafod dîm ystadau a swyddog gweithredol ystadau sy'n goruchwylio 
gwiriadau cynnal a chadw rheolaidd. Defnyddir isgontractwyr hefyd ar gyfer gwaith 
plymio, goleuadau, ac ati.  

3. 
Ar adeg yr ymweliadau, nid oedd unrhyw faterion wedi'u cofnodi mewn perthynas â 
phryderon am yr eiddo. Dywedodd y Rheolwr fod gan y cartref gydberthynas waith dda 
â'r asiant eiddo.  
 
Gall rhai o'r preswylwyr newid tymheredd eu hystafell, ond ni all rhai eraill; mae'r 
tymheredd wedi'i osod. Fodd bynnag, os bydd angen newid tymheredd yr ystafell, gall y 
staff wneud hynny.  
 
Gweithgareddau 
 
Yn ystod y pandemig, bu'n rhaid i gartrefi preswyl a nyrsio gyfyngu ar ymwelwyr â'u 
cartrefi; felly, cyfrifoldeb y staff gofal a'r cydlynwyr gweithgareddau fu sicrhau iechyd a 
llesiant y preswylwyr.  
 
Yn ystod yr ymweliadau, roedd yn gadarnhaol gweld bod y staff yn ymgysylltu â'r 
preswylwyr a bod digonedd o wenu a chwerthin.  
 
Wrth i'r cyfyngiadau gael eu codi, mae'r cartref yn cynnal mwy o weithgareddau grŵp, 
mwy o deithiau a mwy o ymweliadau â'r ardd (os yw'r tywydd yn caniatáu).  
 
Mae'r preswylwyr bellach wedi ailddechrau ymweld â'r archfarchnad leol dros y ffordd, 
ac yn dathlu achlysuron arbennig drwy fynd am fwyd i'r dafarn/bwyty lleol.  

 
Gan fod bywyd bellach wedi dychwelyd i'r arfer, mae Tŷ Penrhos wedi dechrau 
croesawu diddanwyr unwaith eto. Caiff lluniau eu tynnu o'r digwyddiadau a'u gosod ar y 
waliau er mwyn i bawb eu gweld, a chânt hefyd eu rhannu â theulu/ffrindiau drwy ap 
cyfryngau cymdeithasol cyfyngedig. 

 
Sicrhau Ansawdd 

 
Rhannodd Mr Pullen ei adroddiadau Rheoliad 73 chwarterol â'r swyddog monitro, sy'n 
ymdrin â nifer o feysydd, h.y. adborth AGC, adolygiadau o bolisïau a gweithdrefnau, 
cwynion a chanmoliaeth.  
 
Lefelau staffio, trafodaethau â Rheolwr y Cartref, y staff a'r preswylwyr/perthnasau.  
 
Yn ystod yr ymweliad, bydd yr Unigolyn Cyfrifol yn edrych ar yr amgylchedd.  
 
Daw'r adroddiad i ben drwy nodi camau gweithredu ar gyfer Rheolwr y Cartref, ynghyd 
â dyddiad cwblhau gofynnol. Caiff hyn ei adolygu yn ystod yr ymweliad nesaf.  

 
Camau Unioni / Datblygiadol 

 
Unioni 

Sicrhau bod ffeiliau'r staff yn cynnwys gwybodaeth briodol, gan gynnwys disgrifiad 
swydd, llun clir, dau eirda o leiaf, contract cyflogaeth wedi'i lofnodi, tystiolaeth o gyfnod 
sefydlu ar gyfer newydd-ddyfodiaid. Amserlen: Ar unwaith ac yn barhaus (Rheoliad 35 
a 36 o Ddeddf Rheoleiddio ac Arolygu Gofal Cymdeithasol (Cymru) 2016)  
 
Sicrhau bod y cynlluniau personol yn dangos bod y preswylydd neu ei gynrychiolydd 
wedi bod yn rhan o'r gwaith o'u datblygu.  (Rheoliad 15 o Ddeddf Rheoleiddio ac Arolygu 
Gofal Cymdeithasol (Cymru) 2016)  

  
Datblygiadol 
 
Sicrhau bod ffeiliau'r staff yn cynnwys tystiolaeth o'u cofrestriad â Gofal Cymdeithasol 
Cymru.  
 
Casgliad 
 

5.1 Roedd yr ymweliadau'n gadarnhaol i gychwyn; fodd bynnag, cafodd y newidiadau i'r 
uwch-reolwyr yn Hafod a'r newidiadau dilynol i'r ffordd y mae Arweinwyr yr Unedau yn 
cyfrifo eu hadnodd dibyniaeth, effaith ar lefel y gwasanaeth a ddisgwylir ac effaith 
negyddol ar y tîm o staff a'r preswylwyr.  

 
Yn dilyn argymhellion gan Reolwr y Cartref yn ogystal â'r ALl a BIPAB, gwnaed 
newidiadau i'r ffordd y caiff yr adnodd dibyniaeth ei ddefnyddio a dyrannwyd staff 
ychwanegol o ganlyniad i hynny. Mae hyn wedi cael effaith gadarnhaol amlwg ar y 
preswylwyr, y tîm o staff a'r gwasanaeth yn gyffredinol.  
 
Mae'r ddwy flynedd a hanner ddiwethaf wedi bod yn gyfnod digynsail i bawb, ac 
mae'r sector gofal cymdeithasol yn parhau i wynebu anawsterau o ran recriwtio a 
chadw staff. Hoffai swyddog ymweld yr ALl ddiolch i staff Tŷ Penrhos am eu gwaith 
caled yn ystod y pandemig a'u gwaith caled parhaus yn ystod y cyfnod anodd hwn.   
 

5.2 Bydd y drefn fonitro arferol yn parhau a hoffai'r swyddogion ymweld ddiolch i'r staff am 
eu croeso yn ystod yr ymweliadau. 
 
Awdur:  Caroline Roberts 
Dynodiad: Swyddog Monitro Contractau 
Dyddiad:  Rhagfyr 2022 

 
D.S.  Bydd yr adroddiad hwn ar gael ar wefan Cyngor Bwrdeistref Sirol Caerffili.  Bydd 
copïau caled o'r adroddiad hefyd ar gael i ddarpar breswylwyr a/neu eu teuluoedd ar 
gais. 



 
 
 
 
 

 


